
Incumbensa Berweger concernent la Strategia da forza idraulica 2022–2050 

 
Il favrer 2022 ha il Cussegl grond discutà detagliadamain e deliberà la Strategia da forza idraulica 2022–2050. Durant las ultimas 

sessiuns èn vegnidas fatgas differentas dumondas ed intervenziuns davart la Strategia da forza idraulica. Dapi il tractament da 
la missiva èn gia passads quasi 4 onns. Quai, cumbain ch'igl ha dà inqual eveniment e midada concernent la forza idraulica dapi 

che la strategia è vegnida concludida; uschia p.ex. la stgarsezza d'electricitad, la midada da l'acziunariat dal chantun tar la 
Repower e la cumpra da dapli aczias da l'Axpo sco er las novas relaziuns da proprietad tar l'ovra idraulica Pintrun, mo per 

numnar intginas. Cumbain che las ristgas da la strategia generala duessan esser enconuschentas suenter ina lavur concepziunala 
talmain lunga, n'ha la Regenza preschentà fin ussa al Cussegl grond ni in rapport intermediar cumplessiv ni in'analisa trans-

parenta da las ristgas. Uschia ha la Strategia da forza idraulica, ch'è vegnida deliberada il 2022, effects cumprovads sin las 
finanzas chantunalas e communalas. Ella porta schanzas, ma er ristgas d'investiziun considerablas, chaschuna dumondas davart 

il mantegniment dal know-how e davart forzas spezialisadas. Plinavant è la commerzialisaziun exposta a pretschs d'electricitad 
volatils. Ultra da quai sa mussi, che l'autonomia communala proclamada duai per part vegnir restrenschida tras prescripziuns 

chantunalas. La finamira principala da la strategia chantunala da segirar la participaziun a las ovras electricas, cuntegna schanzas 
e ristgas per la facultad dal pievel e da las vischnancas sco er il privel da futurs augments da taglia. 

Las sutsegnadras ed ils sutsegnaders èn vinavant da l'avis, ch'i dovria ina strategia da forza idraulica, ma che la concepziun e la 
realisaziun da tala stoppian vegnir reflectadas resguardond las enconuschientschas actualas. Ussa èsi uras da reponderar, sche 

la realisaziun è insumma pussaivla e raschunaivla sco quai ch'ella è vegnida planisada, cun las ristgas numnadas qua survart, ed 
igl è temp che la Strategia da forza idraulica vegnia examinada ed adattada. 

 
Las sutsegnadras ed ils sutsegnaders incumbenseschan la Regenza: 

 
1. Da preschentar al Cussegl grond fin il pli tard il december 2026 in rapport intermediar cumplessiv davart la realisaziun da 

la Strategia da forza idraulica 2022–2050, che demussa en moda transparenta ils process da returns d'implants e da surdadas 
da concessiuns, las consequenzas finanzialas per il chantun sco er in'examinaziun critica da la strategia che resguarda las 

cundiziuns generalas ch'èn sa midadas. 
2. Da mussar en quest connex er models da participaziun alternativs che permettan ina participaziun al success da la forza 

idraulica, senza las ristgas finanzialas pervia da proprietad (p.ex. autras furmas da participaziun, participaziun senza assets, 
taxas da concessiun). 

3. D'elavurar in'analisa cumplessiva da las ristgas per tut ils process da returns d'implants currents e futurs e da demussar al 

Cussegl grond en moda transparenta, tge schanzas e ristgas ch'existan (ristgas d'investiziun, ristgas dal martgà sco pretschs 
d'electricitad volatils, surproducziun durant la stad, ristgas en cas ch'i vegn utilisada la medema aua [utilisaziun multipla], 

perdita dal know-how, resursas persunalas). E d'explitgar en quest connex las ristgas per la facultad dal pievel sco er las 
consequenzas potenzialas per la chargia fiscala. 

4. Da respectar l'autonomia communala en cas da process da returns d'implants e da demussar, en tge furma che la 
collavuraziun tranter il chantun e las vischnancas vegn concepida, particularmain areguard ils dretgs da cundecisiun ed 

areguard ils auters facturs che vegnan resguardads (plazzas da lavur, valurisaziun locala, effects socials) en las regiuns 
perifericas. 

5. Da demussar, tge custs da cussegliaziun externa ch'èn resultads fin ussa, co che la pratica da surdada guarda ora e tge 
gremis ch'èn vegnids stabilids tras il chantun u ensemen cun las vischnancas. 

6. Da far in'analisa dals custs e dal niz e da demussar en moda transparenta las ristgas per la liquiditad. 
 

Cuira, ils 10 da december 2025 
 

Berweger, Sax, Grass, Altmann, Berther, Berthod, Binkert, Brandenburger-Caderas, Bundi, Cathomas, Caviezel, Censi, Cola, 
Crameri, Derungs, Dürler, Furger, Gort, Heim, Heini, Hohl, Holzinger-Loretz, Jochum, Kienz, Koch, Kocher, Loi, Luzio, 

Menghini-Inauen, Michael (Castasegna), Mittner, Natter, Patt, Pfäffli, Righetti, Rodigari, Rüegg, Schneider, Schutz,  
Spagnolatti, Stiffler, Thür-Suter, Tomaschett, von Tscharner, Wieland, Zanetti (Sent)    

 
 


